
ABSTRAK

Kajian ini bertajuk (Pengislahan diri dan masyarakat dari segi akidah dan perilaku
berdasarkan Surah Lugman) bertujuan untuk memahami maksud pengislahan diri dan
masyarakat, kepentingannya dan mengambil manhaj dari Surah Lugman. Permasalahan
di dalam kajian ini adalah tentang perilaku individu dan masyarakat serta cara
mengendalikannya mengikut manhaj Al-Quran. Tujuan kajian ini dijalankan adalah
untuk menjelaskan definisi, kepentingan dan mendapatkan manhaj pengislahan diri dan
masyarakat dari Surah Luqman Penulis menggunakan pendekatan kaedah induktif
analisis dengan mengumpul ayat-ayat dari Surah Lugman yang dapat menjadi panduan
dalam islah diri dan masyarakat dalam risalah ini. Begitu juga dengan merujuk kitab-
kitab tafsir, kitab-kitab akhlak serta ilmu-ilmu lain untuk menambah maklumat dalam
tajuk ini. Kajian ini menyumbang ke arah memberi tunjuk ajar kepada individu dan
masyarakat agar mentadabbur ayat Al-Quran dan kembali kepadanya dalam usaha
memperbaiki diri dan masyarakat mengikut uslub pengislahan berdasarkan ayat-ayat di
dalam Surah Lugman. Di akhir kajian, penulis memberikan saranan supaya sucikan hati
dari penyakit-penyakit hati, menguatkan hubungan dengan Allah, memperbanyakkan
ibadah dan membina masyarakat yang harmoni. Setiap individu, anggota masyarakat
dan kerajaan perlu berusaha untuk memelihara masyarakat, mendidiknya berlandaskan
Al-Quran agar semua pihak dapat mengecapi kebahagian.

